
فه‌رمانگه‌ی ره‌گه‌زنامه‌ی هه‌ولێر یه‌كێكه‌ 
ل������ه‌ فه‌رمانگه‌ حكوميی������ه‌ چالاكه‌كانی 
حكومه‌تی هه‌رێم كه‌ رۆژانه‌ به‌ س������ه‌دان 
مامه‌ڵ������ه‌ی هاووڵاتيیان رای������ی ده‌كات، 
هه‌رچه‌ن������ده‌ ب������ه‌ یه‌كێك ل������ه‌ فه‌رمانگه‌ 
س������ه‌ركه‌وتووه‌كان داده‌نرێت له‌سه‌ر ئاستی 
هه‌رێم و عێراق ، به‌ڵام هاووڵاتیان گله‌یی 
و گازانده‌یان له‌ شێوه‌ی كار كردنی هه‌یه‌، 
بۆ ئه‌م مه‌به‌س������ته‌ عه‌می������دی مافپه‌روه‌ر 
)موئه‌یه‌د نوری مس������ته‌فا( به‌ڕێوه‌به‌ری 
ره‌گه‌زنامه‌ و باری شارستانی هه‌ولێرمان 
به‌س������ه‌ركرده‌وه‌ بۆ ئ������ه‌وه‌ی ل������ه‌ نزیكه‌وه‌ 
ئاگاداری كار و كێشه‌ و گرفت و گله‌یی 

هاووڵاتیان بین. 
رۆژانه‌ زیاتر له‌ 1800 هاووڵاتی 

سه‌ردانمان ده‌كه‌ن
س������ه‌ره‌تا عه‌مید موئه‌یه‌د نوری مس������ته‌فا 
ده‌رباره‌ی چۆنیيه‌تی رایی كردنی مامه‌ڵه‌ی 
هاوڵاتیيان وتی: ئێمه‌ به‌شێوه‌یه‌كی رۆژانه‌ 
نزیك������ه‌ی 900 مامه‌ڵ������ه‌ی هاووڵاتيی������ان 
رایی ده‌كه‌ین ب������ه‌ نوێكردنه‌وه‌ و ده‌رهێنانی 
ره‌گه‌زنامه‌ی نوێ������وه‌، واته‌ رۆژانه‌ زیاتر له‌ 
1800 كه‌س سه‌ردانمان ده‌كه‌ن، چونكه‌ 900 
كه‌س بۆ مامه‌ڵه‌كانیان دێن و 900 كه‌سیش 
دێ������ن بۆ وه‌رگرتن������ه‌وه‌ی مامەڵەكانیان ئه‌م 
ژماره‌ زۆره‌ی هاووڵاتییانیش قه‌ره‌باڵغییه‌كی 

زۆر له‌سه‌ر فه‌رمانگه‌كه‌مان دروست ده‌كات، 
ئه‌مه‌ جگه‌ له‌وه‌ی به‌ ‌ ده‌گمه‌ن هاووڵاتی به‌ 
ته‌نیا دێت بۆ فه‌رمانگه‌كان ئه‌گه‌ر منداڵیان 
له‌گه‌ڵدا نه‌بێت ئه‌وا بێگومان كه‌سێكی تری 
هه‌ر له‌گه‌ڵدای������ه‌‌، ته‌نیا له‌ مانگی ته‌مموز 
زیات������ر ل������ه‌ 15500 ره‌گه‌زنامه‌ و 54000 
ناس������نامه‌مان ده‌رهێناوه‌، له‌مانه‌ هه‌ندێكیان 
تری  پارچه‌كان������ی  ك������وردی  مامه‌ڵ������ه‌ی 
كوردس������تان و خه‌ڵكی بیان������ی بوون، به‌ڵام 
ئه‌م جۆره‌ مامه‌ڵانه‌ وه‌س������تاوه‌ له‌به‌ر ئه‌وه‌ی 
پێویس������تی به‌ ره‌زامه‌ندی وه‌زیری ناوخۆی 
عێراقه‌ و تا ئێس������تاش وه‌زی������ری ناوخۆی 

عێراق ده‌ستنیشان نه‌كراوه‌ بۆیه‌ وه‌ستاوه‌.

هاووڵاتیان گله‌ییان 
هه‌یه‌ و به‌غداش 

هاریكاریمان 
ناكات

به‌ڕێوه‌بەری ره‌گه‌زنامه‌ی هه‌ولێر:

ئه‌و شێوازه‌ی ئێستا په‌یڕه‌وی ده‌كه‌ین
 باوی نه‌ماوه‌

ده‌رباره‌ی گله‌یی و گازانده‌ی هاووڵاتییان، 
به‌ڕێوه‌ب������ه‌ری ره‌گه‌زنام������ه‌ی هه‌ولێر وتی: 
هه‌ندێ������ك جار گله‌یی خه‌ڵك له‌ جێی خۆی 
نییه‌، چونكه‌ سه‌ره‌ڕای ئه‌وه‌ی هه‌وڵمانداوه‌ 
رۆتین كه‌م بكه‌ینه‌وه‌، به‌ڵام هه‌ندێك شت هه‌یه‌ 
ده‌بێ به‌و ئه‌ڵقه‌یه‌دا بڕوات كه‌ بۆی دانراوه‌، 
ئه‌مه‌یان رۆتین نییه‌ و شتێكی ئاساییه‌، زۆر 
جار هاووڵاتیان گله‌یی ئه‌وه‌ ده‌كه‌ن كه‌ ته‌نیا 
بۆ یه‌ك ئیمزا چه‌ند كاتژمێرێك راده‌گیرێن، 
به‌ڵام ه������ه‌ر مامه‌ڵه‌یه‌ك پێویس������تی به‌ ورد 
بوون������ه‌وه‌ و دڵنیابوون له‌ زانیاریه‌كانهه‌یه‌ كه‌ 
له‌ ئیزباره‌ی تایبه‌تی خ������ۆی هه‌یه‌، به‌ڵام 
ئه‌گه‌ر شێوازی كۆمپیۆته‌ری په‌یڕه‌و بكرێت 
ئ������ه‌وا كاری ئێمه‌ش ئاس������انتر ده‌بێت، بۆیه‌ 
هاووڵاتیش مافی خۆیه‌تی گله‌یی بكات، 
چونكه‌ سه‌رده‌می ئه‌وه‌ نه‌ماوه‌ و به‌ سه‌رچووه‌ 
هاووڵاتی له‌ به‌رده‌م په‌نجه‌ره‌ بوه‌س������تێت تا 
كاره‌ك������ه‌ی بۆ رایی بكرێت، به‌ڕای من ئه‌و 
شێوازه‌ی رایی كردنی مامه‌ڵه‌ی هاووڵاتیان 
باوی نه‌م������اوه‌ و به‌س������ه‌رچووه‌، به‌ڵام ئه‌و 
شێوازه‌ی ئێس������تا ئێمه‌ په‌یڕه‌وی ده‌كه‌ین له‌ 
سه‌رتاسه‌ری عێراق باوه‌، له‌لایه‌كی دیكه‌وه‌‌ 
فه‌رمانگه‌كه‌مان زۆر بچووكه و له‌ س������اڵی 
1976 دروس������تكراوه‌‌، ه������ەر چەن������دە بڕیار 
وایه‌ به‌پێی ماس������ته‌ر پلان فه‌رمانگه‌كه‌مان 
بگوازرێت������ه‌وه‌ بۆ به‌رامبه‌ر پاركی س������امی 
نوێ  باڵاخانه‌یه‌كی  ل������ه‌وێ  عه‌بدولره‌حمان 
بۆ فه‌رمانگ������ه‌ی ره‌گه‌زنامه‌ كه‌ له‌س������ه‌ر 

له‌گه‌ڵ  به‌جۆرێك  شێوازێكی سه‌رده‌میانه‌یه‌ 
پێداویس������تییه‌كانی ئێس������تای هاووڵاتی������ان 

بگونجێت.
كارتی زانیاری و سولفه‌ی هاوسه‌رگیری 

كاری ئێمه‌ی زیاتر كردووه‌
ماوه‌یه‌ك هاووڵاتیان سه‌رقاڵی دروستكردنی 
كارتی زانیارین، ده‌رباره‌ی كاریگه‌ری كارتی 
زانیاری له‌س������ه‌ر كاره‌كان������ی فه‌رمانگه‌ی 
ره‌گه‌زنامه‌، عه‌مید موئه‌یه‌د ده‌ڵێ: كاره‌كانی 
ئێمه‌ زیاتر له‌ ش������ه‌پۆڵ ده‌چێ������ت ماوه‌یه‌ك 
وه‌ك حاجی������ه‌كان، عومره‌، ده‌رهێنانی كارتی 
زانی������اری، به‌تایبه‌تی كارت������ی زانیاری كه‌ 
ئێستا هاووڵاتیان سه‌رقاڵین ئه‌مه‌ش بووه‌ته‌ 
هۆكاری ئه‌وه‌ی هاووڵاتیان زیاتر سه‌ردانمان 
ره‌گه‌زنامه‌یان  هه‌ندێكی������ان  چونكه‌  بكه‌ن، 
نییه‌ و هه‌ندێكی دیكه‌یان ره‌گه‌زنامه‌كانیان 
كۆن بووه‌ و پێویسته‌ نوێی بكه‌نه‌وه‌‌، هه‌روه‌ها 
لێ������ره‌دا ده‌مه‌وێ ئاماژه‌ ب������ه‌وه‌ بكه‌م كه‌ له‌و 
كاته‌وه‌ی س������ولفه‌ی هاوس������ه‌رگیری به‌سه‌ر 
هاووڵاتیان������دا دابه‌ش ده‌كرێت كاری ئێمه‌ی 
زیاتر كردووه‌، ئه‌وه‌ی جێگای دڵخۆشییه‌ له‌ 
دوای پێدانی سولفه‌ی هاوسه‌رگیری رێژه‌ی 
پێكهێنانی ژیانی هاوسه‌رگیری زۆر زیادی 
كردووه‌ له‌ به‌رامبه‌ردا رێژه‌ی ته‌ڵاقدان زۆر 
زۆر ك������ه‌م بۆته‌وه‌، هه‌روه‌ه������ا كاری قه‌زا و 
ناحیه‌كانیش ده‌بێ بگه‌ڕێته‌وه‌ بۆ لای ئێمه‌ 

ئه‌مه‌ش دیسان كارێكی زیاتره‌ بۆ ئێمه‌.
به‌غدا هاریكاریمان ناكات

 سه‌باره‌ت به‌ پێوه‌ندی و هاریكارییان له‌گه‌ڵ 
له‌  گش������تی  ره‌گه‌زنامه‌ی  به‌ڕێوبه‌رایه‌تی 

هه‌ولێر  ره‌گه‌زنامه‌ی  به‌ڕێوه‌به‌ری  به‌غدا، 
وتی: نیوه‌ی كاره‌كانمان س������ه‌ربه‌خۆیه‌ و 
نیوه‌ی دیكه‌ش سه‌ر به‌ به‌غدایه‌ به‌تایبه‌تی 
هاووڵاتیانی  ب������ۆ  ره‌گه‌زنامه‌  ده‌رهێنانی 
بیان������ی و گۆڕین������ی فه‌رمانگه‌ی باری 
شارس������تانی كاتێك هاووڵاتییه‌ك شوێنی 
نیشته‌جێ بوونی خۆی بگوازێته‌وه‌، جاران 
فه‌رمانگه‌ی هه‌ر ش������وێنێك ده‌س������ه‌ڵاتی 
ئه‌وه‌ی هه‌ب������وو فه‌رمانگه‌كه‌ بگوازێته‌وه‌، 
به‌ڵام ئێستا ئه‌وه ده‌سه‌ڵاته‌ ته‌نیا بۆ وه‌زیری 
ناوخۆی������ه‌ و زیاد له‌ پێویس������ت هه‌رچه‌نده‌ 
ئێمه‌ له‌ كوردس������تان ئه‌و ش������ێوازه‌ په‌یڕه‌و 
ناكه‌ین و ئه‌و‌ ده‌س������ه‌ڵاته‌ بۆ فه‌رمانگه‌كه‌ 
ماوه‌ت������ه‌وه‌، هه‌روها ئه‌گه‌ر هاووڵاتییه‌كی 
باشوور و ناوه‌راستی عێراقیش بێته‌ هه‌رێم 
پێویس������ت به‌ ره‌زامه‌ن������دی وه‌زیری ناوخۆ 
ناكات، به‌ڵام ده‌بێ ئیس������تیماره‌ی خۆی 
له‌ فه‌رمانگه‌ی ئ������ه‌و پارێزگایه‌ بهێنیت 
كه‌ لێی هاتووه‌، به‌ش������ێوه‌یه‌كی گش������تی 
پێوه‌ندیمان له‌گه‌ڵ به‌غدا وه‌كو پێویس������ت 
نییه‌ و هه‌ماهه‌نگیم������ان زۆر باش نییه‌، 
چونكه‌ له‌ به‌غ������دا هاریكاریمان ناكه‌ن و 
بیان������ووی جیاجیا ده‌دۆزن������ه‌وه‌ بەجۆرێك 
ئێس������تاش وه‌ك س������ه‌رده‌می رژێم سه‌یری 
كوردستان ده‌كه‌ن و بۆچوونیان نه‌گۆڕاوه‌، 
بۆ نموونه‌ ئه‌و ناسنامه‌ و ره‌گه‌زنامەیە‌ی 
ئێمه‌ لێره‌ كاری پێده‌كه‌ین فس������فۆر نییه‌ و 
هێشتا سیس������ته‌می كۆنه‌ كه‌ پێی ده‌ڵێن 
سیسته‌می پول و له‌ ده‌ره‌وه‌ی هه‌رێم كاری 

پێناكرێت. 


